
12. september 2019 

Inatsisartut suleriaasianni § 37 naapertorlugu matumuuna Naalakkersuisunut imaattumik 

apeqquteqaateqarpunga. 

Naalakkersuisunut apeqqutit: 

1. UPA17-mi immikkoortoq 47 inatsisartunit akuersissutigineqartoq 

Naalakkersuisunullu suliakkiunneqarsimasoq, suliakkiunneqarsimasoq tamanna 

sumut killippa? 

2. Suliamut tasssunga tunngasumik allamik Naalakkersuisut paasissutissaateqarpat? 

(Inatsisartunut Ilaasortat Peter Olsen, Inuit Ataqatigiit) 

Tunngavilersuut: 

Upernaakkut ataatsimiinnitsinni 2017-mi siunnersuutiga immikkoortoq 47 inatsisartunit 

akuersissutigineqarpoq, Naalakkersuisunullu suliakkiunneqarluni. 

Imm.47 imatut qulequtaqarpoq: 

“Illoqarfinni annerusuni arfineq marluusuni ungasissumiit kiassarnikkut, innaallagissamillu 

kiassarnikkut ullumikkuminngarnit suli annerusumik atorluaanerulernissarput siunertaralugu, 

Naalakkersuisut suliniuteqaqqullugit peqquneqarnissaannik Inatsisartut aaliangiiffigisassaatut 

siunnersuut. Illoqarfiit pineqartut tassaapput Ilulissat, Qasigiannguit, Aasiaat, Sisimiut, 

Maniitsoq, Nuuk aamma Qaqortoq.” 

Nukiup pilersinneqartup tamakkiisumik atorneqarsinnaalernissaa pillugu anguniagaqartuar-

tariaqarpugut, suliniuteqartuartariaqarlutalu. Aporfiusinnaasullu tamaasa qulaajarlugillu 

nagguissiortariaqarpagut atorluaalersinnaanissarput aqqutissiukkumallutigu. 

Taamaattumik tamanna tunngavigalugu taama qulequtalimmik siunnersuuteqarsimavunga. 

Inatsisartunillu tamanna akuersissutigineqarsimalluni Naalakkersuisunullu 

suliakkiunneqarsimalluni. Taamaattorli ullumikkut tikillugu suli paasisaqarfiginnginnakku 

suliakkiunneqarsimasup tamatuma sumut killissimanera pillugu. 

Taamaattumik tamanna paasisaqarfigilluarimallugu,  matumuuna apeqquteqaatikka 

ingerlateqqippakka. 

Qinnutigissavara apeqquteqaatima ullut suliffiusut qulit iluanni akineqarumaartut. 


